
Taqrizchi:

f.f.n., dotsent H. Usmonova (NamDU)


1-Mavzu: O'zbek morfemikasi va morfonologiyasi.

Reja:

1. Morfemika haqida ma'lumot.

2. So'zning morfem tuzilishi.

3. Morfemalarning turlari.

4. Morfonologiya tushunchasi.

Tayanch iboralar:

morfema



alternatsiya

morf



morfem tuzilishi

morfema varianti


morfonologiya


fuziya

pleonazm


o'zak va afiksal morfema

Morfemika sathining asosiy birligi morfemadir. Bu til birliklari iyerarxiyasida eng kichik ma'noli birlik sifatida nominatsiya va predikatsiya jarayonlari uchun xizmat qilgan semantik, funksional-konstruktiv elementdir. So'z, forma yasash modellari bilan birga, til va nutqqa xos sintaktik konstruksiyalarning reallashuvini ham morfema ishtirokisiz tasavvur qilib bo'lmaydi. Bu sathga tegishli birliklarning o'rganilishi qadimgi hind, arab, slavyan grammatikalariga borib taqaladi.

Morfemani keng qamrovli hodisa sifatida tushuntirish rus-polyak olimi Boduen de Kurtene qalamiga mansubdir. Tilshunoslik tarixida ilk bor morfem qurilish elementlariga qarashga asos solindi.

Boduen de Kurtene morfemaning quyidagi harakterli belgilarini ko'rsatadi:

a) psixik belgi, tasavvur va hodisalar ekanligi;

b) ma'no tashish;

v)
so'z tarkibi elementlari sanalishi;

g) o'zak va affikslar uchun umumlashtiruvchi tushuncha, atama bo'lishi;

d)
eng kichik ma'noli birliklar statusiga egaligi.

So'z sostavini grammatik jihatdan tekshirganimizda, unda ma'lum ma'no anglatadigan qismlarni, bu qismlarning o'zaro bog'langanligini ko'ramiz. So'zning morfologik strukturasi uning ayrim ma'noga ega bo'lgan shunday grammtik elementlaridan tashkil topishi — grammatik qismlarta bo'linishidir. So'zning bo'linmas, eng kichik ma'noli qismlari morfema deb ataladi.

So'zning morfologik strukturasi, morfemalarga ajralish xususiyati, shuni ko'rsatadiki, uning sostvidagi bu elementlar o'zak va affiksdan iboratdir. Til birliklarining eng muhimlaridan biri bo'lgan morfema so'zning minimal, eng kichik qismidir. Masalan, yig'-il-ish-lar-da bu morfologik birlik ma'nosini yo'qotmay turib qismlarga ajralmaydi: undan keyingi bo'linish (bo'g'inlarga va ayrim fonemalarga ajralishi) morfologik strukturani emas, balki fonetik xususiyatni ko'rsatadi: tovushlar so'z ma'nosini farqlashga xizmat qilsa ham, lekin ma'no bilan bevosita bog'lanmaydi. Bulardan kelib chiqadiki, til hodisalarining ma'no bilan bog'likligi bevosita bildirilgan — ma'no beradigan bu bog'lanishning chegarasini ko'rsatadigan eng kichik bo'lak morfemadir.

Tovush ma'nolarning bir butunlikdan iborat bo'lishi, ma'no anglatish xususiyati so'zda ham bor, lekin bular bir qancha belgilarga ko'ra bir-biridan farqlanadi: so'z morfemalariga bo'linish, nutqda boshqa so'zlar bilan munosabatga kirishish gap bo'lagi funksiyasida kelish — biror sintaktik vazifaga ega bo'lish xususiyatiga ega; morfema esa birinchidan, nutqda mustaqil qo'llanmaydi, so'z sostavidagina yashaydi, ikkinchidan, ma'noli qismlarga bo'linmaydi.

Morfemalar so'z harakteriga ko'ra ikki xil: o'zak morfema va affiksal morfema. O'zak morfema so'zning leksik ma'nosini bildiruvchi asosiy qism bo'lib, affikslar shu o'zak bilan birgalikda, shu orqali qo'llaniladi. Shunga, o'zak morfema ma'nosida asosiy morfema va affiksal morfema ma'nosida ergash morfema terminlari ham ishlatiladi.

O'zak morfema. Har bir so'z shaklida albatta ishtirok etib, so'zning leksik ma'nosini ifodalovchi qism hisoblanadi. Agar so'z shakl bir morfdan iborat bo'lsa, u o'zak morfema hisoblanadi. O'zakka turli darajada affikslar qo'shilsa ham, o'zakning ma'nosi yo'qolmaydi. O'zak har bir affiksal morfemaning qo'shilishi bilan hosil bo'lgan yasalmaning ma'nosiga asoslangan bo'ladi.

Affiksal morfemalar o'zak morfemadan farkdi o'laroq, affiksal morfema o'zakka qo'shilgandagina turli leksik-grammatik ma'nolarni ifodalashga xizmat qiluvchi, mustaqil holda alohida qo'llanmaydigan morfemalardir. Ular so'z yasovchi, forma yasovchi, so'z o'zgartiruvchi affikslarni va affiksoidlarni (somonxona, qizlarjon so'zlaridagi —xona, -jon elementlari ham mustaqil so'z, ham affiks vazifasini bajaradi) o'z ichiga oladi. Affiksal morfemalarga grammatik kategoriyalar (kelishik, son, aniqlik, egalik) va turli so'z turkumlariga qo'shiladigan elementlar sifatida, morfologik ma'noni ifodalashi va ular qo'shilganda ro'y beradigan morfologik alternatsiya nuqtai nazaridan qarash mumkin. Affiksal morfemalarni o'z navbatida prefiksal, suffiksal, fleksiyalar ulovchi morfemalarga va so'z morfemalariga bo'lish mumkin. 

Morfonologiya
(gaplologiya natijasida «morfofonologiya» atamasidan kelib chiqqan) tilshunoslikning eng yosh sohasi bo'lib, XX asarning 30-yillarida vujudga keldi. Morfonologiyaning vujudga kelishida Praga lingvistik maktabi vakillarining, xususan, N.S.Trubetskoy va R.O.Yakobeonning xizmati kattadir.

Morfologiya lotincha morf — shakl, fone — tovush, logos — ta'limot, ya'ni tovush shakli haqida ta'limot degan ma'noni bildiradi.

Morfonologiya tilning morfologiya bilan fonetikaning aloqalarini o'rganuvchi soha bo'lib, morfemalarning qo'shilishi natijasida ularning strukturasida yuz beradigan tovush o'zgarishlarini o'rganadi (ong]la*angla, son]a*sana). Morfonologiyaning ma'lum ob'yektini konkret ko'rsatib bo'lmaydi.


Morfonologiya nazariyasini Trubetskoy 3 bo'limga bo'ladi:

1. Morfemalarning fonologik strukturasi haqidagi nazariya.

2. Alohida morfemalar birikuvida yuzaga keladigan kombinator tovush o'zgarishlari nazariyasi.

3. Morfologik funksiya bajaruvchi tovushlar almashinuvi.

Masalan, eshik - eshigi.

Morf — morfemaga nisbatan tilning butunlik tarkibidagi eng mayda nutq birligi deb qarash mumkin. Allomorf esa - allos – boshqa, morf – shakl, ya'ni boshqacha shakl ma'nosini anglatadi. Morfemaning fonetik sharoitga ko'ra tanlab ishlatiladigan, birining o'rnida ikkinchisini qo'llab bo'lmaydigan ko'rinishlaridir. Masalan, -gi (-ki, -qi), -ga (-ka, -qa).

Morfonema - morfologik funksiya bajaruvchi bir necha fonemalarning yig'indisi. O'zbek tilida o'zak morfemaning o'zida hosil bo'luvchi morfologik alternatsiyalar juda kam hisoblanadi.
Masalan, tara – taroq, sez – seskanmoq.

Nazorat uchun savollar:

1. Morfologiya tushunchasi nima?

2. Morf va allamorfni izohlang.

3. So'zning morfem tuzilishi deganda nimani tushunasiz?

4. Fuziya nima?

2-Mavzu: Affiksal morfemalar

Reja:
1. Affiksal
morfemalarning fonologik strukturasi.

2. Morfema va allamorf.

3. So'z yasovchi affikslar va ularning o'ziga xos xususiyatlari.

4. Shakl yasovchi affikslar va ularning turlari.

5. Affikslarda shakl va ma'no munosabati.

Tayanyach iboralar:

affiks



morfema 

allamorf

prefiks


suffiks 

so'z yasovchi qo'shimchalar

shakl yasovchi affikslar

affiksal sinonimiya

affiksal omonimiya

affiksal antonimiya

Affiksal morfema. Affiks mustaqil qo'llanmaydigan bog'liq, holda o'zakka qo'shilib keladigan, o'zakning leksik-grammatik xususiyatlari bilan bog'liq bo'lgan har xil ma'nolarni ifodalashga xizmat qiladigan morfemadir.

Affikslarning fonologik strukturasi ayrim hollarda o'zakning strukturasi bilan bir xillik tug'dirsa, lekin bular o'zlarining bir qancha xususiyatlari bilan ajralib turadi:

1. Tipik o'zakning fonetik strukturasida hokim forma «undosh ] unli ] undosh» va «unli ] undosh» tipida bo'lsa, affiksda bunday hokimlik holati yo'q.

2. O'zakning bir unlidan bo'lishi juda kam uchraydigan hodisa bo'lib, affikslarda bu odatdagi holdir: tishi, tinch-i (moq), bur-a (moq) kabi.

3. Affiks bir undoshdan iborat bo'lishi ham mumkin: ruchka]m, tanl]sh, tuga]l kabi.

4. Affikslarda undosh qator kelmaydi.

5. O'zak – negizning oxirgi tovushi bilan affiks «undosh]undosh» yoki «unli]unli» formasida bir xil bo'lganda, o'zak - negiz bilan affiksning chegarasi bo'g'inga ajralishi bilan bir xil bo'lmaganda - affiks qo'shilishi natijasida bo'g'inlarga ajralishi o'zgarib, natijada o'zakning va affiksning chegarasi bo'g'inlarning ajralish o'rni bilan duch kelmaganda, bir bog'lovchi, tutashtiruvchi tovush orttiriladi.

6. Oxirida uzun unli bo'lgan o'zak – negizlarga egalik affiksi qo'shishda shunday fonologik hodisani ko'ramiz: affiks qo'shish jarayonida uzunlik yo'qolib, birikish odatdagidek bo'la beradi
yoki shu unlidan keyin y tovushi orttiriladi: da'voying kabi.

So'zning sostavini grammatik jihatdan tekshirganimizda, unda ma'lum ma'no anglatadigan qismlarni, bu qismlarning o'zaro bog'langanligini ko'ramiz. So'zning morfologik strukturasi uning ayrim ma'noga ega bo'lgan shunday grammatik elementlardan tashkil topishi — grammatik qismlarga bo'linishidir. So'zning bunday bo'linmas, eng kichik kismlari morfema deb ataladi. So'zning morfologik strukturasi, morfemalarga ajratish xususiyati shuni ko'rsatadiki, uning sostavidagi bu elementlar o'zak va affiksdan iboratdir. Til birliklarining eng muhimlaridan biri bo'lgan morfema so'zning minimal, eng kichik ma'noli qismlaridir. Bu morfologik birlik ma'nosini yo'qotmay turib qismlarga ajralmaydi: undan keyingi bo'linish morfologik strukturani emas, balki fonetik xususiyatni ko'rsatadi: tovushlar so'z ma'nosini farqlashga xizmat qilsa ham, lekin ma'no bilan bevosita bog'lanmaydi. Bulardan kelib chiqadiki, til hodisalarining ma'no bilan bog'liqligini bevosita bildiradigan — ma'no beradigan, bu bog'lanishning chegarasini ko'rsatadigan eng kichik bo'lak morfemadir.

Morfemalar o'z harakteriga ko'ra ikki xil: o'zbek morfema va affiksal morfemadir.

Allamorf - yun. allose «boshqa», morfe «shakl» so'zlaridan olingan. Morfemaning fonetik sharoitga ko'ra tanlab ishlatiladigan, birining o'rnida ikkinchisini qo'llab bo'lmaydigan ko'rinishlaridir. Masalan, -ga, -ka, -qa.

Affikslarning so'z yasash va forma yasash xususiyatlari ularning vazifasiga qarab belgilanadi. Ular ma'no va funksiyalariga ko'ra ikki turga bo'linadi: so'z yasovchilar, shakl yasovchilar.

So'z yasovchi affikslar o'zak — negizga qo'shilib, leksik ma'noni o'zgartirib, yangi so'z hosil qiladi. Demak, bunday affikslarning o'zak - negizning ma'nosini taraqqiy qildirishi leksik sistema jihatdan, yangi so'z yaratish planida bo'ladi (terim]chi, gul]lamoq, tin]ch]lik) - yasovchi affiksning ma'nosi leksik harakterda bo'ladi.

So'z yasovchilar 4 xil bo'ladi:

1. Ot yasovchi affikslar.

2. Sifat yasovchi affikslar.

3. Fe'l yasovchi affikslar.

4. Ravish yasovchi affikslar.

Shakl yasovchi affikslar yangi so'z hosil qilmaydi, ma'noni keskin ravishda boshqa qilib yubormaydi, balki har xil ottenkalar orttiradi, gapda so'zlarni bir-biriga bog'laydi, modifikatsiya qiladi. Yasovchilar leksik ma'no bilan bog'lansa, bular grammatik ma'noga ega bo'ladi. Bular kichraytirish, erkalash, chegaralash, kamlik, oshirish, kuchaytirish, gumon, taxmin, emotsionallik, egalik, kishilik, fe'llardagi shaxs va son ko'rsatkichlari kabilarni bildirishi - asosiy ma'noga shularni qo'shish bilan harakterlanadi.

Affikslarning ma'nolari har xil: so'z yasovchilarning ma'nosi leksik harakterda, lekin bularning yasash harakteri bir xil emas: yasashda so'z turkumi o'zgarmasligi mumkin, o'zgarishi ham mumkin.

Xuddi leksemalardagi so'zlardagi kabi affikslar ham ma'no va shakl munosabatiga ko'ra 3 turga bo'linadi:

1. Affiksal omonimiya.

2. Affiksal antonimiya.

3. Affiksal sinonimiya.

Affiksal omonimiya semantik tomondan o'zaro bog'liq bo'lmagan, turli ma'nolarni bildiruvchi har-xil affikslarning shakl jihatdan bir xil bo'lishidar. Masalan, yotoq, qo'rqoq boshqa so'zlardagi -oq affikslari fonetik jihatdan bir xil bo'lsa ham, lekin bular boshqa-boshqa qo'shimchalardir. 

Affiksal antonimiya o'zaro zid ma'no ifodalashga xizmat qiluvchi affikslardir. Masalan, gulli, gulsiz, baodob, bema'ni, serhosil, kamunum kabi so'zlardagi affikslar o'zaro antonimik munosabatda.

Affiksal sinonimiya. Bu hodisa shakl tomondan har xil bo'lgan affikslarning semantik jihatdan bir xil - o'xshash bo'lishidir. Masalan, qiska va hidla fe'llaridagi, o'xshovsiz, beo'xshov so'zlaridagi qo'shimchalar sinonimik munosabatda.

Nazorat uchun savollar:

1. Affikslarning shakl va ma'no munosabatiga ko'ra turlari necha xil?

2. Allamorf nima?


3. So'z yasovchi va shakl yasovchi qo'shimchalar haqida gapiring.

3-Mavzu: So'zning morfemik tarkibidagi o'zgarishlar

Reja:

1. So'zning morfemik tarkibidagi o'zgarishlar sabablari.

2. Soddalanish.

3. Morfologik qayta bo'linish.

Tayanch iboralar:

morfemika


morfema


morf


allamorf


morfonologiya 

soddalanish 

morfema varianta 

morfologik qayta bo'linish 

Tilning tadrijiy rivojlanishi jarayonida so'zning leksik ma'nosi, tovush tarkibi singari, uning morfema tarkibi ham o'zgarib turadi. So'zning morfema tarkibidagi o'zgarishlar ko'pincha morfemalarning ma'nosida yoki tovush tarkibidagi yuz beradigan o'zgarishlar hamda so'zning ko'chma ma'noda qo'llanilishi kabi hodisalar bilan bog'langan. Bu o'zgarishlar natijasida so'z (yasash asosi) o'zining leksik ma'nosini qisman yoki butunlay yo'qotadi, iste'moldan tushub qoladi. Affiks esa o'zining so'z yasovchilik xususiyatini yo'qotadi. Natijada juda ilgari bir xil morfologik ko'rinishda bo'lgan so'zlarning qurilish bosqichi bo'lib qoladi.

Odatda, so'zni morfemalarga ajratishda, asosan, uning hozirgi adabiy tilda anglatgan ma'nolari va grammatik xususiyatlari hisobga olinadi. Jumladan, yuksal fe'li hozirgi o'zbek tilida tub hisoblanadi. Tarixiy jihatdan esa bu so'zning asosi yuk, yuq, yuq yer – yuqori yer; («joy, yuksadi nan»-nimadir yuksaldi) -sa affiksi fe'l yasagan, -l affiksi esa, fe'lning daraja shaklini yasagan. Asosning ma'nosi mustaqil qo'llanish xususiyati xiralashgan, -sa, -l affikslari o'zak morfema tarkibiga singib ketgan. So'zning morfema tarkibidagi o'zgarishlar tildagi ayrim so'zlardagina yuz beradi. So'zning morfema tarkibidagi o'zgarishlar quyidagi sabablarga ko'ra sodir bo'ladi:

1. Dastlabki paytlarda yasama bo'lgan so'zlarning leksik ma'nosi til taraqqiyoti natijasida o'zgaradi. Bu esa uning morfema tarkibidagi hali o'zgarishlar bo'lishiga olib keladi. Masalan, unda fe'li hozirgi o'zbek adabiy tilida tub deb qaraladi. Lekin tarixiy jihatdan u -da affiks yordamida un asosidan yasalgan. Qadimgi turkiy yodgorliklarda va hozirgi tilda un so'zi «ovoz», «tovush» ma'nosida (er uni butti — «er kishining ovozi tugadi») ishlatiladi. Keyinchalik unda fe'li o'zak anglatganidan ko'ra boshqacha ma'nolarni anglata boshlaydi. Til taraqqiyoti natijasida asta-sekin asosi bilan suffiks qo'shilib ketib, tub so'zga aylanib qoladi.

2. Yasama so'zning yasash asosi iste'moldan tushib qolishi natijasida o'zgaradi. Masalan, kishan so'zi tarixiy jihatdan yasama so'z bo'lib, uning kisha mustaqil fe'l asosi, (yel otig' kishidi - u otni oyog'idan kishanlab bog'ladi) - (a)n esa yasovchi affiks
hisoblangan. Tilning ko'p asrlik taraqqiyoti jarayonida asos qism mustaqil qo'llanmay qoladi hamda affiks bilan birga tub so'z sifatida ishlatila boshlaydi.

Yaqin (yaqdi – yaqinlashdi), yuqori (yo'q, yer baland joy), bezgak (bezdi - titradi), yostiq (yastad' -suyandi) kabi yasama so'zlar ham asos qismi (yo'q, yaq, bez, yas) iste'moldan tushib qolishi natijasida tub so'zga aylanib qolgan.

3. So'zning tovush tarkibidagi fonetik o'zgarishi asosida uning morfema tarkibida ham o'zgarish yuz beradi. Masalan, hozirgi o'zbek tilidagi sovchi so'zi -chi affiksi orqali sav so'zidan (sav o'g'uzcha «so'z» degan ma'noni bildiradi) yasalgan bo'lib, tovush o'zgarishi natijasida tub so'z x,oliga kelib qolgan.

Hozirgi o'zbek tilida so'zning morfema tarkibida yuz beradigan o'zgarishlarini eng mux;imlariga soddalanishi va morfologik qayta bo'linishi kiradi.

Soddalanish. Bir necha morfemali yasama so'zlarning tarkibi o'zgarib, undagi morfemalar o'zaro qo'shilib, bir tub so'zga aylanish hodisasi soddalanish deyiladi.

1. Asos anglatgan leksik ma'no xiralashuvi, unutilishi natijasida yasama so'z tub so'z holiga keladi, yasovchi affiks asosga singib ketadi. Masalan, qizil, yashil so'zlari tarixan fe'ldan yasalgan sifatdir. Ularning asosi qiz (Yuzi qizdi - «Yuzi qizardi», yash -«ko'p», «yosh» ma'nosida (yash ot undi — ko'p (yosh) o't undi, o'sdi). Qadimgi turkiy tildagi yodnomalarda mustaqil holda keng qo'llangan. Uzoq tarixiy taraqqiyot jarayonida bu tub so'zlar iste'moldan tushib qoladi. -(i)l affiksi yordamida shu asoslardan hosil bo'lgan qizil, yashil yasama sifatlari tub so'zga aylanadi.

2. So'z yasovchi va shakl yasovchi affikslar iste'moldan chiqib ketadi, ayrim so'zlar tarkibida saqlanib qolgan bu affikslar so'z tarkibiga singib ketadi. Natijada yasama so'z tub so'z holiga kelib qoladi. Masaln, o'smir, qorong'u kabi so'zlarda ham affiksni asosdan ajratib bo'lmaydi. O'g'lon aslida asos va kichraytirish affiksidan iborat bo'lgan, lekin hozirgi o'zbek tilida —on affiksi (o'g'il]on) ishlatilmaydi, shu sabab affiks asosdan ajratilmaydi. Bu so'zlar ham tub so'z hisoblanadi.

Morfologik qayta bo'linish. So'zning morfemalarga ajralishi chegarasini o'zgarishi morfologik qayta bo'linish deyiladi. Bu hodisaga ko'ra bir morfema tarkibidagi ayrim tovushlar undan ajralib, boshqasiga qo'shilib, morfemalar orasidagi chegara o'zgaradi. Bu vaqtda so'z o'zining yasamalik xususiyatini saqlagani holda, uning tarkibidagi morfemalar qayta bo'linadi.

Masalan, suprinli, chiqindi, chayindi kabi so'zlar tarkibiga ko'ra supur-in-di, chiq-in-di tarzida morfemalarga bo'linishi lozim edi. Fe'lning daraja affiksidan keyin ot yasovchi -di affiksi qo'shilgan, undagi morfemalarning o'zaro bog'lanishi o'zgarib, supur-indi, chiq-indi shaklida qayta bo'lingan.

Morfologik qayta bo'linish, morfemalar chegaraning o'zgarishi tilda yangi morfemalarning, qo'shma affikslarning paydo bo'lishiga sabab bo'ladi. Hozirgi o'zbek tilida —(i)nli: chiqindi, supirindi kabi; -lan: zavq-lan, to'lqin-lan, ikki-lan kabi; -garchilik: bezama-garchilik, odam-garchilik, loy-garchilik; —chilik: to'q-chilik, o'rtoq-chilik, ezma-chilik singari qo'shma affikslar asosan morfemalarning qayta bo'linishi tufayli yuzaga kelgan.

Nazorat uchun savollar:

1. So'zning morfema tarkibidagi o'zgarishlarini qanday izohlaysiz?

2. So'zning morfema tarkibidagi o'zgarishlarning qanday sabablari bor?

3. Soddalanish nima?

4. Soddalanish hodisasiga oid so'zlardan ayting va izohlab bering.

5. Morfologik qayta bo'linish nima?

6. Hozirgi o'zbek tilida morfologik qayta bo'linish hodisasiga oid so'zlar mavjudmi? Misollar keltirib sharhlang.

7. So'zning morfema tarkibidagi o'zgarishlarini qanday ahamiyati bor?

4-Mavzu: So'z yasalishi 

Reja:

1. So'z yasalishining til qurilishidagi o'rni.

2. So'z yasalishi qolipi.

3. So'z yasalishi asoslari va usullari.

4. Tarixiy va zamonaviy so'z yasalishi.

5. So'z turkumlarida so'z yasalishi.

Tayanch iboralar:

hozirgi so'z yasalishi


tarixiy so'z yasalishi


semantik usul


semantik-leksik usul 

affiksatsiya usuli


kompozitsiya usuli 

morfema

so'z turkumlari

So'z yasalishi tilshunoslikning mustaqil sohalaridan biri bo'lib, u yangi so'z yasalishi va, umuman, so'z yasalishi bilan bog'liq bo'lgan hodisalarni o'rganadi.

1) umuman, so'z yasalishi, so'z hosil qilish hodisasini;
2) tilshunoslikning so'z yasalishi bilan bog'liq hodisalarni o'rganuvchi bo'limini bildiradi.

So'z yasash, qanday usul bilan bo'lsa-da, yangi so'z hosil, qilish dekmakdir: gul]chi - gulchi, bodom]qovoq - bodomqovoq.

Til taraqqiyoti jarayonida uning leksikasi, grammatik qurilishi va boshqa sohalarda bo'lgani kabi, so'z yasalishi sohasida ham turli o'zgarishlar yuz beradi. Masalan, so'z yasalishi tiplarining faol va nofaolligi turli davrlarda turlicha bo'lishi yoki tarixan yasama bo'lgan so'z hozirgi yasalish nuqtai nazaridan yasama hisoblanmasligi mumkin.

So'z yasalishi tahlilida yasama so'zning yasovchi komponentlari belgilanadi, ya'ni so'z qismlarga ajratiladi. Shuningdek, so'z morfologik strukturasi jihatdan ham tahlil etiladi. Bundan tashqari, so'z morfema nuqtai nazardan ham tahlil etiladi. Lekin so'zning yasalish strukturasi morfema strukturasidan ham morfologik strukturasidan ham farqlanadi.

So'zning so'z yasalish strukturasi shu so'zning yasovchi komponentlaridan iborat bo'ladi. So'z yasalishi tahlilida yasama so'zning qanday yasovchi komponentlardan tashkil topgan va shu komponentlar asosida yasama so'z ma'nolarining ifodalanish usuli o'rganiladi. Masalan, terim: ter - yasovchi asos, -im -yasovchi affiks; terimchi: terim - yasovchi asos, -chi – yasovchi affiks. 

Demak, so'z yasalishi tahlilida, birinchidan, faqat so'z yasovchi vositalar o'rganiladi. Bunda shakl yasovchi vositalar e'tibordan chetda qoladi.

Ikkinchidan, bu tahlilda yasama so'z tarkibida nechta o'zak va yasovchi affiks borligi o'rganilmaydi, balki yasama so'zni yuzaga keltirgan komponentlar belgilanadi. Masalan, terimchi so'zi morfema tarkibiga ko'ra uch qismga bo'linsa, (ter-im-chi) shu so'zning yasovchi komponentlari nuqtai nazardan u (terimchi so'zi) ikkiga bo'linadi (terim-chi). Chunki, terimchi so'zi ter o'zagidan yasalayotgani yo'q, balki terim va -chi yasovchi komponentlari yordamida yasalgan.

Yasama so'zning asosi (so'z yasalish asosi) qo'shma so'z yoki so'z birikmasiga teng kelishi ham mumkin: belbog'li (belbog']li), besh yillik (besh yil-lik).

So'zning morfema tahlilida uning tarkibidagi har bir morfema tekshiriladi va aniqlanadi. Masalan, ter-im-chi-lar-imiz-niki-da.

So'z yasash qanday usul bilan bo'lsa ham, yangi so'z hosil qilish ekanini bilamiz. O'zbek tilida so'z yasalishining bir necha usuli bor: 1) semantik usul; 2) fonetik usul; 3) sintaktik usul; 4) affiksatsiya usuli; 5) kompozitsiya usuli.

Semantik usul bilan so'z yasalishida tilda bor bo'lgan so'zning ma'nosi o'zgarishi natijasida yangi so'z hosil bo'ladi: kun (sutkaning yorug' qismi) – kun (quyosh).


Sintaktik-leksik usul bilan so'z yasalishi deganda so'z birikmasining so'zga aylanishi tushuniladi. Masalan, tokqaychi, qashqargul, yengiltabiat, kaltafahm.

So'zga affiks qo'shish bilan yangi so'z hosil qilish affiksatsiya usuli bilan so'z yasash deyiladi. Masalan, ish]chi, sport]chi, paxta]kor, och]iq, yop]iq, o'y]la kabi.

O'zbek tilida affiks qo'shib so'z yasashdan tashqari, birdan ortiq o'zakni qo'shish orqali ham yangi so'z yasaladi. So'z yasashning bu usuli kompozitsiya usuli deyiladi. Kompozitsiya usuli bilan qo'shma so'zlar yasaladi. Masalan, oybolta, atirgul, havo rang, sotib olmoq. Qo'shma so'zlar ikki usulda: sintaktik-leksik va kompozitsiya usuli bilan yuzaga keladi.

Hozirgi o'zbek tilida so'z yasalishining eng faol usuli affiksatsiya usulidir. So'z yasovchi affikslar bir qator xususiyatlarga ega. Ba'zi affikslar bir xil ma'nodagi so'zlar yasaydi. Masalan, -soz, affiksi bir xil ma'nodagi, -chi affiksi bir necha xil ma'nodagi otlarni yasaydi.

Masalan, gulchi, ishchi, traktorchi, jinoyatchi, tuhmatchi.

Ba'zi affikslar bir turkumga oid so'z yasasa, ayrim affikslar har xil turkumga oid so'z yasaydi. Masalan, aravakash (ot) - pastkash (sifat), bedavo (sifat) — betinim (ravish).

Hozirgi (sinxron) so'z yasalishida yasama so'z komponentlari o'rtasidagi munosabat jonli bo'ladi, uning ma'nosini komponentlarning ma'no munosabati bilan asoslash mumkin.

Tarixiy (diaxran) yasalishda yasama so'zning ma'nosi va shu ma'noning ifodalanish usulini yuqoridagidek asoslab berolmaydi. Bu ma'no maxsus tekshirishlar, tarixiy kuzatishlar orqali aniqlanadi. Masalan, ko'rpacha: ko'rpa so'zi yotganda ustga yopiladigan, ichiga paxta solingan narsani, -cha affiksi esa kichraytirish ma'nosini bildiradi. Lekin ko'rpacha so'zi «kichik ko'rpa» degan ma'noni emas, balki ichiga paxta solib tayyorlangan o'tirish joyiga to'shaladigan narsani tushuniladi. Demak, ko'rpacha so'zining ma'nosini uning ko'rpa va —cha qismlari ma'nosi bilan asoslab bo'lmay. Shuning uchun ham ko'rpacha so'zining yasalishi tarixiy yasalish hisoblanadi. Bunda hozirgi ko'rpacha so'zini ko'rpa va —cha komponentlari ajratib emas, balki uning qanday qilib shunday ma'noni ifodalovchi so'zga aylanganligini aniqlash, tekshirish zarur.

Hozirgi (sinxron) so'z yasalishida kamida ikkita yasovchi qatnashadi. Bulardan hech bo'lmaganda bittasi mustaqil ma'noli bo'ladi. Yasama so'zni yuzaga keltiruvchi bu komponentlar yasovchilar, ularning o'zaro munosabatidan hosil bo'lgan birlik yasama so'z
deyiladi. Yasalmaning yuzaga kelishida qatnashuvchi mustaqil ma'noli qism yasovchi asos hisoblanadi. Bunday asos sodda yasama so'zda bitta, qo'shma so'zda birdan ortiq bo'ladi.

So'z yasalishi hodisasini mustaqil so'z turkumlariga xos bo'lib, lekin so'z yasalishining biror usuli bilan yangi so'z hosil qilish so'z turkumlarining barchasi uchun birdek emas. Masalan, hozirgi o'zbek tilida eng mahsuldor usul affiksatsiya va kompozitsiya usuli bilan so'z yasash ot, sifat, fe'l, ravish turkumlari uchun harakterlidir. Son turkumida esa affiksatsiya usuli bilan ham, kompozitsiya usuli bilan ham miqdor bildiruvchi yangi so'z ya'ni yangi son yasalmaydi. Sonlarga qo'shiluvchi -inchi (uchinchi), -ta (ikkita) kabi affikslar yangi miqdor bildiruvchi son hosil qilmaydi, balki son (miqdor) tushunchasini o'zgartirmagan holda, unga tartib, dona kabi ma'nolar qo'shadi, xolos.

Olmoshlar boshqa turkumga oid so'zlar o'rnida qo'llaniluvchi, umumiylik xususiyatiga ega so'zlar bo'lganidan yangi so'z yasalishi hodisasini bu turkumda deyarli yuk, darajadadir.

Nazorat uchun savollar:

1. Hozirgi so'z yasalishi va tarixiy so'z yasalishi
haqida ma'lumot bering.

2. So'z yasash usullari x,ak,ida gapiring.

3. Semantik, fonetik, sintaktik, affiksatsiya va kompozitsiya usullarida so'z qanday yasaladi?

4. So'z yasalish strukturasini tushuntiring.

5. So'z turkumlarida so'z yasalishini tushuntiring.

5-Mavzu: Ot yasalishi 

Reja:

1. Ot yasalishi haqida.

2. Affiksatsiya usuli bilan ot yasalishi.

3. Kompozitsiya usuli bilan ot yasalishi.

Tayanch iboralar:

abbreviatsiya

kompozitsiya

affiksatsiya

murakkab ot yasovchi qo'shimcha

belgi ot yasovchi qo'shimcha

qo'shma ot
So'z yasalishi hodisasi mustaqil so'z turkumlariga xos bo'lib, lekin so'z yasalishining biror usuli bilan yangi so'z hosil qilishi so'z turkumlarining barchasi uchun birdek emas. Masalan, hozirgi o'zbek tilida eng mahsuldor usul-affiksatsiya va kompozitsiya usuli bilan so'z yasash ot, sifat, fe'l va ravish turkumlari uchun xosdir. Son va olmosh ikki usulda ham yasalmaydi.

Yasama otlar quyidagi usullar bilan hosil qilinadi:

1) affiksatsiya usuli;

2) kompozitsiya usuli;

3) abbreviatsiya usuli.

Affiksatsiya usuli -ot yasalishining eng muhim mahsuldor usuli.

-chi. Bu affiks ot yasovchilar ichida eng faolidir. U asosan ot turkumiga oid so'zlar dan ot yasaydi. Masalan, ishchi, suvchi, traktorchi. Bu affiks shaxs-oti yasaydi.

1. Biror kasb-hunar, mutaxasislik bilan shug'ullanuvchi shaxsni bildiruvchi ot mayda: neftchi, sportchi, choyxonachi, bufetchi.

2. Shu kasb-hunar mashg'ulotlarining konkret sohasi bilan shug'ullanuvchi kasb otini yasaydi: qo'shiqchi, dutorchi.

-shunos. Bu affiks asosdan anglashilgan sohaning mutaxasisini bildiruvchi ot yasaydi. Masalan, adabiyotshunos, tilshunos, tarixshunos.

-kor. Bu affiks asosdan anglashilgan narsa-predmetni yetishtirishi bilan shug'ullanuvchi shaxs oti yasaydi. Masalan, madadkor, xiyonatkor, gunohkor, ijodkor.

-kash. Asbob-qurol bilan shug'ullanuvchi shaxsni bildiradi: zambilkash, aravakash, childirmakash, janjalkash, xazilkash.

-xon. Hozirgi o'zbek tilida gazeta va jurnal, kitob kabi so'zlarga qo'shilib, shu so'zdan anglashilgan narsa-predmetni doimiy o'quvchi shaxs oti yasaydi. Masalan, gazetaxon, kitobxon, jurnalxon.

-do'z. Narsa buyumni tayyorlovchi otini yasaydi: etikdo'z, maxsido'z, do'ppido'z.

-gar. Asos bildirgan narsa-hodisa bilan bog'liq kasbni qiluvchi shaxsni bildiradigan ot yasaydi: zargar, sovungar, savdogar.

-soz. Asosdan anglashilgan predmetni yaratuvchi, tuzatuvchini anglatadigan ot yasaydi: soatsoz, asbobsoz.

-paz. Ovqat-taom bildiruvchi so'zlarga qo'shilib, shuni tayyorlovchini otini (umumiy) yasaydi. Masalan, oshpaz, kababpaz, somsapaz, mantipaz.

-boz: arizaboz, va'daboz, masharaboz, kaptarboz, bedanaboz, qo'g'irchoqboz.

-xo'r: choyxo'r, qatiqxo'r, nafaqaxo'r, poraxo'r, g'amxo'r.

-parast: butparast, mayishatparast.

-go'y: maslaxatgo'y, duogo'y, nasixatgo'y, xushomadgo'y.

-dor: mulkdor, quldor, do'kondor, bog'dor, bayroqdor.

-bon: bog'bon, saroybon, darvozabon.

-furush: chitfurush, mevafurush, choyfurush.

-dosh: musobaqadosh, sinfdosh, qayg'udosh, suhbatdosh, sirdosh, qondosh.

-vachcha: boyvachcha, gadoyvachcha, xolavachcha, tog'avachcha.

-ham hamshahar, hamsuhbat, hamkurs, hamkasb.

Yuqoridagilarning hammasi shaxs oti yasovchi qo'shimchalar hisoblanadi. Bular ichida eng aktivi -chi affiksidir.

Endi belgi oti yasovchi qo'shimchalar haqida to'xtalsak:

-lik: sariqlik, aniqlik, bema'nilik, yoshlik, tezlik, mardlik, xafalik.

-chilik: paxtachilik, urug'chilik, chorvachilik, uzumchilik.

-garchilik: odamgarchilik, namgarchilik, loygarchilik. Bu ikki qo'shimcha murakkab qo'shimchadir.

-zor: gulzor, o'rikzor, daraxtzor, lolazor.

-loq: qumloq o'tloq, toshloq.

-iston: O'zbekistan, Turkmaniston.

-goh: saylgoh, oromgoh, manzilgoh.

-don: siyohdon, tuzdon, kuldon.

-xona: choyxona, oshxona, ishxona.

-obod: Davlatobod, Xalqobod, Yangiobod.

-noma: arznoma, sayohatnoma, taklifnoma, latofatnoma.

-k(ik, -ak): kekirik, ko'rik, og'riq, qaviq.

-iq, -uq, oq: tilak, yutuq, buyruq, o'rtoq.

-gi (-ki, -qi, -g'i, -g'u): sevgi, supurgi, qichqiriq, chopqi, o'roq, tilak, tuyg'u.

-m, -im, -um: tizim, tuzum, unum, chiqim, kechirim, kunim.

-ma: birlashma, so'zma, ko'chirma.

-qin (-g'in): toshqin, to'lqin, quvg'in

-in (-un): yig'in, bo'g'in, tugun

-i (idi): cho'kindi, yuvindi, suprindi.

-uv: yozuv, to'qnashuv.

-uvchi: sog'uvchi, sotuvchi, tuslovchi

-ak (-ok): sharsharak, qarsak, pirpirak.

-ildoq: shaqildoq, hiqqildoq, chirildoq.

-a: sharshara, g'arg'ara

-os: chuvvos, sharros.

Kompozitsiya usuli bilan qo'shma otlar hosil qilinadi. Masalan, toshko'mir, tuyaqush, karnaygul, oybolta, sadarayhon, qoraqurt.

Abbreviatsiya. Bu usul bilan qisqartma otlar hosil qilinadi. Bu usul faqat otlarga xos. Qisqartma usuli bilan ot yasash bir necha ko'rinishlarga ega:

1. Birikma komponentlarining bosh harfigina olinib yasaladi: BMT, GDR, XXR.

2. Birinchi so'zning bosh qismi, qolgan so'zlarning bosh harfi: ToshDU, NamDU.

3. Qisqartma ot birikma komponentlarining bosh qismidan: raykom, obkom.

4. Qisqartma ot so'zning bosh qismi va butun so'zdan tuziladi: kompartiya, raysovet, uzmevasanoat.

Bundan ko'rish mumkinki, otlar uch xil yo'l bilan yasaladi.


Nazorat uchun savollar:

1. Ot turkumiga oid so'zlar qaysi usullar bilan yasaladi?
2. Murakkab ot yasovchi qo'shimchalar qaysilar va ularga misollar keltiring.

3. O'rin-joy oti yasovchi qo'shimchalar asosida yasaladigan otlarga misolar keltiring.

4. Ot turkumiga oid so'zlar qaysi so'z turkumidagi so'zlar dan yasaladi?

5. Qisqartma ot yasalishining turlariga misol toping.

6-Mavzu: Sifat yasalishi 

Reja:

1. Sifatlarda so'z yasalishi.

2. Sifatlarda yasash asosi.

3. Affiksatsiya usuli bilan sifat yasalishi.

4. Kompozitsiya usuli bilan sifat yasalishi va ularning sifatlovchi birikmalardan farqi.

Tayanch iboralar:

sifat yasalishi


usullari


affiksatsiya usuli


kompozitsiya usuli

qo'shma sifat 

sifatlovchi birikma

So'z yasalish hodisasi barcha mustaqil so'z turkumlari kabi sifat so'z turkumiga ham xosdir. Sifatlar quyidagi ikki usul bilan hosil qilinadi: 1) affiksatsiya; 2) kompozitsiya.

Affiksatsiya usuli bilan sifat yasashda qo'shimchalar, ya'ni affikslarning o'rni beqiyos.

O'zbek tilida sifat yasovchi affikslar anchagina miqdorni tashkil etadi. Bu affikslar yordamida turli ma'nodagi sifatlar yasaladi:

-li affiksi. Sifat yasovchilar ichida eng sermahsul affikslardan bo'lib, asosan ot turkumiga oid so'zlardan sifat yasaydi: Masalan, kulgi-li, sevim-li, tur-li.

Bu tipdagi sifatlar quyidagi umumiy ma'nolarni ifodalaydi:

1.
Asosdan anglashilgan narsa-predmetga egalikni, shunday narsa-predmet borligini, bildiradi: tajriba-li, asos-li, bola-li. Asos bildirgan narsa predmet va —li affiksiga xos «ega» degan ma'no ta'sirida yana boshqacharoq ma'nolar ifodalanish mumkin: mulohaza-li, maslahat-li. Ayrim sifatlarda —li affiksiga xos «ega» degan ma'no deyarli sezilmaydi: tur-li, vaqt-li, sevim-li
kabi.

2.
Ba'zi so'zlarda bildirgan predmet-hodisalar inson yoki narsada tabiiy ravishda bor bo'ladi. Masalan, inson ma'lum darajada aqlga, kattami, kichikmi gavdaga ega bo'ladi. -li affiksi ana shunday predmet-hodisani bildiruvchi so'zlarga qo'shilganda,
shu so'z anglatgan narsaga normal holatdan yuqori darajada ekanligini ifodalaydi: aql-li, gavda-li, kuch-li.

3.
Fe'lning -(i)sh affiksli harakat nomi formasiga qo'shilganda, narsa-predmetning fe'ldan anglashilgan ish-harakat uchun juda mosligini, bopligini ifodalaydi: o'tirish-li, yotish-li, ichish-li.

ba- affiksi. Bu affiks tojik va arab tillaridan o'zlashgan ayrim so'zlardangina sifat yasaydi va asosdan anglashilgan narsaga ortiq darajada ekanligini bildiradi. Demak, u-li, -dor, ser- affikslariga sinonim bo'la oladi: ba-haybat, ba-quvvat, ba-savlat.

-mand. Bu affiks ham asosdan anglashilgan narsaga egalik belgisini bildiruvchi sifat yasaydi. Bunday yasalish ancha cheklangan: davlat-mand, orzu-mand.

no- affiksi. Bu affiks ot va belgi bildiruvchi so'zlardan sifat yasaydi. 1) otlarga qo'shilganda, shu so'zdan qaytarilganda narsaga ega emaslikni bildiruvchi sifat hosil qiladi: no-mard, no-axil. 2) belgi bildiruvchi so'zlarga qo'shilganda asos anglatgan ma'noga qarama-qarshi ma'noli sifatlar yasaydi: no-to'g'ri, no-munosib, no-durust, no-maqul.

-choq (-chiq, -chak). Bu affiks ba'zi o'zak daraja formasidagi fe'llarga qo'shilib, ulardan anglashilgan harakatni bajarishga moyillikning kuchliligini yoki ular anglatgan holat xususiyatning kuchliligini bildiruvchi sifatlar yasaydi: erin-choq, kuyin-chak, tortin-choq, qizg'an-chiq.

-chan. Bu affiks ish-harakat xususiyat kabi ma'noli asoslarga qo'shilib, shu asos bildirgan xususiyatga egalikni, ularga ko'proq moyillikni bildiruvchi sifat yasaydi: kurash-chan, ko'ngil-chan, yashov-chan.

-qoq (g'oq). Bu affiks fe'llarga qo'shilib ulardan anglashilgan ish-harakatning bajarishga moyillik kuchli ekanini bildiruvchi sifat yasaydi: qoch-qoq, urush-qoq kabi.

-gir (-kir, -qir, -g'ir). Bu affikslar yordamida fe'llardan ular anglatgan harakatni bajarish qobiliyati kuchli ekanligini bildiruvchi sifatlarni yasaydi: sez-gir, kes-kir.

-ag'on. Bu affiks vositasida fe'llardan ular anglatgan harakatni bajaruvchi sifatlar yasaladi: bila-g'on, topa-g'on.

-mon. Bu affiks -(a)r affiksli fe'llarga qo'shilib, ular anglatgan harakatni bajarish qobiliyati kuchli ekanligini bildiruvchi sifatlar yasaydi: bilar-mon, yeyar-mon, ustabuzar-mon.

-kin (-qin, -gin, -g'un). Fe'llarda sifat yasaydi. Bu turdagi sifatlar holat, xususiyat belgisini anglatadi: tush-kun, jush-qing oz-g'in, so'l-g'in.

-iy, -viy affikslar aslida arab tilidan o'zlashgan so'zlar tarkibida qo'llangan. Shuning uchun bu turdagi sifatlarning ayrimlari hozirgi o'zbek tilida mustaqil morfemalarga bo'linmaydi: lug'aviy, ma'noviy, mayishiy, jinoiy, jiddiy.

-aki. Bu affiks sanoqli so'zlardan sifat yasaydi va shaxs yoki predmet harakatining asosdan anglashilgan usul jihatdan belgisini bildiradi: dahan-aki, zo'r-aki, xom-aki, og'z-aki.

Yuqorida ko'rsatib o'tilganlardan tashqari, hozirgi o'zbek tilida yana bir qancha sifat yasovchi affikslar bor. Lekin bularning sifat yasashi bir-ikki so'z bilangina chegaralangan bo'lib, ma'lum bir sistemani tashkil qilmaydi. Masalan, -chil: dard-chil, xalq-chil; -kay: kun-g'ay, ters-kay; -don: gap-don, bilim-don; -kash: dil-kash, xazil-kash; -msik,: achi-msiq, qari-msik,; -m: qara-m; -lom: sog'-lom.

-bop. Bu affiksoid asosdan anglashilgan narsa uchun juda muvofiq degan ma'nodagi sifat yasaydi: kostyum-bop, polvon-bop.

Kompozitsiya usuli bilan qo'shma sifat hosil bo'ladi.

O'zbek tilida qo'shma sifatlarni so'z birikmalaridan farklab olish, qo'shma otlardagi so'z birikmasidan farqlab olishga nisbatan ancha qiyinroq.

Predmet belgisi sodda, qo'shma sifatlardan tashqari, sifatlovchi birikmalar vositasida ham ifodalanadi. Bu hol qo'shma sifatlar bilan sifatlovchi birikmalarni farqlashda ma'lum qiyinchiliklar keltirib chiqaradi.

Qo'shma sifatlar bilan sifatlovchi birikmalarni bir-biridan farqlashda faqat ma'noni predmetlik belgisini bildirishinigina emas, balki formani grammatik belgini ham asosga olish kerak. Masalan, ko'k muqovali kitob misolida kitobning belgisi ko'k muqova birikmasi vositasida ifodalangan. Lekin bu birikma gapda bir bo'lak –aniqlovchi vazifasida kelishidan qat'iy nazar, qo'shma sifat emas. Chunki, birikma komponentlari o'zaro aniqlovchi — aniqlanmishlik munosabatini saqlagan.

Ikki sintaktik aloqaning saqlanganligi ko'k muqovali birikmasida ko'k va muqova so'zlarining o'z mustaqil ma'nosini saqlaganligini ko'rsatadi. Qo'shma sifatlarda esa ichki sintaktik aloqa bo'lmaydi.

Oxirgi so'z -li affiksining olgan birikmalardan qo'shma sifatlarni farqlash qiyin. Bunday birikma tarkibidagi har bir so'z ma'no mustaqilligini saqlagani tufayli aniqlanish bo'lakni o'zgartirmagan holda aniqlovchi bo'lakni boshqa so'zlar bilan almashtiraverish mumkin: oq soqolli kishi, qora soqolli kishi. Bir qavatli bino, ikki qavatli bino.

-li affiksi birikmaning so'z birikmasi ekanligini quyidagi hodisalarda ko'rish mumkin:

Qo'shma sifatlar ham, sodda sifatlar kabi daraja formalarini qabul qila oladi: kaltafaxm, kaltafaxmroq, eng kaltafaxm kabi.

-li affiksi birikmalar tarkibidagi sifatlar mustaqil holda daraja ko'rsatkichini, shuningdek, belgidagi kuchsizlikni bildiruvchi -ish, -imtir kabi qo'shimchalardan ham qabul qila oladi.

Qo'shma sifatlarda uning birinchi komponenti, aslida sifat bo'lishidan qat'iy nazar mustaqil holda darajalana olmaydi. Chunki, u qo'shma so'z doirasida so'z emas, balki uning elementi hisoblanadi. Shuning uchun daraja yasovchi formalar qo'shma sifatning oxiriga qo'shilib, uning ikkala komponenti uchun umumiy bo'ladi. Masalan, xomxayolroq odam deyiladi, lekin xomroq xayol odam deyilmaydi; soddadilroq yigit deyiladi, lekin soddaroq dil yigit deyilmaydi.

Nazorat uchun savollar:

1. Sifatlar qanday usullar bilan yasaladi?

2. Affiksatsiya usuli bilan sifat yasalishi deganda nimani tushunasiz?

3. Affiksatsiya
usuli
va
kompozitsiya usullarining kanday farqi bor?

4. Sifatlovchi birikma xaqida fikringiz?
7-Mavzu: Fe'l yasalishi. 

Reja:

1. Fe'l yasalishi va yasash asosi.

2. Affiksatsiya usuli bilan fe'l yasash.

3. Kompozitsiya usuli bilan fe'l yasash.

4. Qo'shma fe'l va analitik shakllar.

Tayanch iboralar:

fe'l yasalishi

ko'makchi fel

qo'shma fe'l


yetakchi fe'l

analitik shakl


to'liqsiz fe'l

Harakat ma'nosini bildiruvchi so'zlar fe'l deyiladi. Grammatikada harakat tushunchasi juda keng: u yurmoq, yozmoq, uchmoq kabi so'zlar anglatgan harakatlarni, mudramoq, turmoq, o'ylamoq kabi so'zlar anglatadigan holatlarni, gullamoq, qovjiramoq o'smoq kabi so'zlar anglatadigan biologik protseslarni va shu kabi hodisalarni o'z ichiga oladi. Fe'l turkumiga oid barcha so'zlar uchun umumiy xususiyat zamon bilan bog'liq holda yuz beruvchi hodisani ifodalashdir. Ana shu umumiy xususiyatga ko'ra fe'larning barchasi umumiy so'roqqa nima qilmoq? So'rog'iga javob bo'ladi. Fe'llar boshqa so'zlarga nisbatan leksik-semantik va gramatik xususiyatlari nihoyatda murakkab.

O'zbek tilida fe'llar leksik-grammatik xususiyatlariga ko'ra ikki asosiy guruxga bo'linadi:

1) mustaqil fe'llar – mustaqil harakat bildiradi va gapning biror bir bo'lagi vazifasini bajaradi.

2) yordamchi fe'llar - harakat bildirmaydi, mustaqil ma'no bildirmaydi.

Fe'llar ham yasalish xususiyatiga ega bo'lib, ot, sifat, ravish va ba'zi olmoshlardan fe'l yasash mumkin. Quyida fe'l yasash va yasalishiga xos masalalar bilan tanishib chiqamiz.

So'z yasalish hodisasi mustaqil so'z turkumlariga xos bo'lib (son va olmoshdan tashqari) hozirgi o'zbek adabiy tilida eng mahsuldor usul affiksatsiya va kompozitsiya usuli bilan so'z yasash ot, sifat, ravish kabi fe'l turkumi uchun ham harakterlidir.

O'zbek tilida fe'l yasovchi affiksatsiya ancha cheklangan bo'lishiga qaramay, ular vositasida yasaladigan fe'llar juda ko'p. Yasama fe'llarning asosiy qismini affiksatsiya usuli bilan yasalganlari tashkil etadi. Shu jihatdan fe'l yasalishining bu usuli eng mahsuldor.

Affiksatsiya usuli bilan o'zbek tilida fe'l bo'lmagan so'zlardangina fe'l yasaladi: ish-la, kuch-ay. Hozirgi o'zbek tilida fe'llar quyidagi affikslar yordamida yasaladi:

-la. Bu affiks eng mahsuldor bo'lib, fe'ldan boshqa barcha turkumga oid so'zlardan fe'l yasay oladi:

1. Otlardan yasalgan fe'llar: moyla, randala.

2. Sifat va ravishlardan: balandla, sekinla. 

3. Undovlardan yasalgan fe'llar: chuxlamoq, xoxolamoq. 

4. Taqlid so'zlardan yasalgan fe'llar: tahilla,
shitirlamoq.

-la]n affiksi ikki affiksning birikuvidan hosil bo'lgan. Bu affiks ot, sifat, ravishlardan fe'l yasaydi: shodlanmoq, achchiqlanmoq. Sonlardan faqat ikkilanmoq so'zini yasaydi.

-lash affiksi ham ikki -la va -sh affikslarining birikuvidan hosil bo'lgan, ot, sifat, ravishlardan fe'l yasaydi. Sonlardan faqat birlash fe'lini hosil qiladi. Masalan, do'stlashmoq, qiyinlashmoq, suhbatlashmoq.

-illa. Bu affiks ba'zi taqlid so'zlardagina fe'l yasaydi. Masalan, chirq-illamoq, lik-illamoq.

-ira. Bu ham ayrim taqlid so'zlardangina fe'l yasaydi, ma'nosiga ko'ra -illa qo'shimchasiga yakin turadi: yarqiramoq, mo'ltiramoq, chirqillamoq.

-a. Bu affiks bilan yasalgan fe'llar kamchilikni tashkil etadi, ot, sifat va taqlid so'zlardan fe'l yasaydi: osha-a, qonamoq, shildiramoq.

-ai. Bu affiks quyidagi sifat va ravishlardan fe'l yasaydi: pasaymoq, toraymoq, ko'paymoq, ozaymoq kabi.

-ar. Bu affiks ayrim sifatlardangina fe'l yasaydi: oqarmoq, ko'karmoq, qisqarmoq va hokazo.

-sira affiksi ba'zan otlar va sen, siz olmoshlaridan fe'l yasaydi: suvsiramoq, qonsiramoq, gumonsiramoq, sensiramoq, sizsiramoq.

-ik affiksi va –iq affiksi sanoqli so'zlardangina fe'l yasaydi: birikmoq, kechikmoq, yo'liqmoq.

-i. Uch-to'rtta so'zdan fe'l yasaydi: tinchimoq, boyimoq, changimoq.

-t ham uch-to'rtta so'zdan fe'l yasaydi: to'latmoq.

Hozirgi o'zbek tilida shunday so'zlar borki, aslida yasama fe'l bo'lgan, lekin hozirgi til nuqtayi nazaridan morfemalarga ajratib bo'lmaydi. Ularni yasama fe'llar qatoriga kiritib bo'lmaydi: to'g'namoq.

Kompozitsiya usuli bilan fe'l yasash ham o'zbek tilida juda ko'p miqdorda. Bunday usul so'zlarni bir-biriga o'xshashi orqali hosil qilinadi. Bular qo'shma so'zlar yasaydi. Qo'shma fe'llar komponentlarining qaysi turkumga oidligiga ko'ra ikki asosiy turga bo'linadi: ot]fe'l tipidagi qo'shma fe'llar: hurmat qilmoq, sotib olmoq, qarshi oldi. Ot]fe'l tipidagi qo'shma fe'llarining ko'pgina qismini qilmoq, aytmoq, bo'lmoq, etmoq fe'llarining birikuvidan hosil bo'lgan bayon qilmoq, kashf etmoq, kasal bo'lmoq tipidagi birukuvlar tashkil etadi.

Yuqoridagi bo'lmoq, aylamoq, etmoq, qilmoq kabi so'zlar fe'l bo'lmagan so'zning birikishidan har doim ham qo'shma fe'l hosil qilavermaydi. Bunday birikuvlar qilmoq, etmoq, aylamoq va bo'lmoq fe'llari bog'lama vazifasida qo'llanilishi mumkin. Ular bunday vazifada qo'llanilganda qo'shma fe'l hosil qilmaydi.

O'zbek tilida ikki fe'lning o'zaro birikishidan hosil bo'luvchi qo'shma fe'llar u qadar ko'p emas. Ular ham o'z tarkibidagi komponentlari ma'nosidan farqli bo'lgan yangi ma'noni ifodalaydi: olib ketmoq, sotib kelmoq kabi.

Analitik formalar fe'lning funksional formasining asosiy qismini tashkil etadi. Bular ichida, ayniqsa, ko'makchi fe'llar va to'liqsiz fe'l yordamida yasaluvchi formalar alohida o'rin egallaydi.

Ko'makchi fe'l. Bular harakatning turlicha harakteristkasini ko'rsatuvchi, shuningdek, turli modal ma'nolarni ifodalovchi formalarini yasash uchun xizmat qiladi.

Hozirgi o'zbek tilida butunlay ko'makchi fe'lga aylangan fe'l mavjud emas. Ayrim mustaqil fe'llar ko'makchi fe'l vazifasida ham qo'llanadi va turli tuman ma'nolarni ifodalash uchun xizmat qiladi. Ko'makchi fe'l bog'lanib kelgan mustaqil fe'l yetakchi fe'l deb ataladi: aytib berdi (birinchi so'z yetakchi, ikkinchi so'z yordamchi so'z).

Hozirgi o'zbek tilida quyidagi fe'llar ko'makchi fe'l vazifasida ham qo'llanadi: Boshla, yot, tur, o'tir, bo'l, ol, ber, qol, qo'y, chiq, bor, yoz, ket, sol, tush, o'l, o't, yet, qara, kel, yubor.

Ko'makchi fe'llarining har biri o'ziga xos ma'no va boshqa xususiyatlarga ega. Lekin ular uchun umumiy holatlar ham bor. Ko'makchi fe'llar yetakchi fe'l bilan -l, -ib, yoki -a, -i ravishdosh yasovchilari bilan birikadi. Ba'zi ko'makchi fe'llargina yetakchi fe'l bilan grammatik forma yordamisiz birikadi. Ko'makchi fe'l yetakchi bilan ravishdosh formasi orqali birikkanda, tuslovchi formadan ko'makchi formaga qo'shiladi. Yetakchi fe'lga grammatik forma yordamisiz birikkanda esa yetakchi va ko'makchi fe'l bir xil formada bo'ladi: yozib oldim, yozib olding, yozib oldi; yozdim-oldim, yozding-olding, yozdi-oldi.

Ko'makchi fe'llarning analitik forma hosil qilishda qo'llanilish imkoni bir xil emas. Ularning ayrimlari har qanday fe'l bilan birika olsa, ba'zilari sanoqli fe'llar bilan birika oladi.

Yetakchi va ko'makchi fe'ldan tashkil topgan analitik formalarda ko'makchi fe'l birdan ortiq bo'lishi mumkin: aytib berib tura qol.

To'liqsiz fe'llar. Hozirgi o'zbek adabiy tilida to'liqsiz fe'ldan hosil bo'lgan edi, ekan, emas, emish, esa formalari qo'llanadi. Bulardan (emish) emas bo'lishsiz forma yasovchi vositaga, esa bog'lovchiga aylangan. Shu sababli ularning birinchisi bo'lishsiz forma yasovchi formalar, vositalar bilan bir qatorda, esa qo'shma gap baxsida o'rganiladi.

To'liqsiz fe'lning edi, ekan, emish formalari ham harakat ma'nosiga ega emas. Ular turli ma'nolarni ifodalaydi va har xil grammatik vazifalarda qo'llaniladi. To'liqsiz fe'llar bilan ham, fe'llar bilan ham qo'llaniladi: bor edi, ishlar edi, chiroyli ekan.

To'liqsiz fe'l har bir formaning o'ziga xos xususiyati bilan birga ularning uchchalasi uchun umumiy bo'lgan xususiyatlari ham bor:

1. To'liqsiz fe'llar mustaqil ma'noga ega emas.

2. To'liqsiz fe'llar o'zicha harakat bildira olmasligi sababli fe'lga xos bo'lishsizlik, daraja, zamon kabi ma'nolarga va bu ma'noni ifodalovchi formalarga ega bo'la olmaydi.

3. To'liksiz fe'l formalaridagi o'zak va unga qo'shilgan affikslar tashqi tomondan aniq ajralib turadi: ekan-e]kan, e]mish.

Nazorat uchun savollar:

1. Fe'llar asosan necha usul bilan yasaladi?

2. Eng sermahsul fe'l yasovchi affikslar qaysilar?

3. Kompozitsiya usuli bilan fe'l yasash qaqida gapiring.

4. Analitik formalar deganda nimani tushunasiz? 

5. Ko'makchi fe'llar yetakchi fe'l bilan asosan qanday qo'shimchalar yordamida birikadi.

8-Mavzu: Ravish yasalishi

Reja: 

1. Ravishning yasalishi.

2. Affiksatsiya usuli bilan ravish yasalishi.

3. Ravishlarda yasash asosi.


4. Kompozitsiya usuli bilan ravish yasalishi.

Tayanch iboralar:

ravish yasalishi



tuzilishiga kura turlari

affiksatsiya usuli


sodda tub, sodda yasama ravishlar

kompozitsiya usuli



qo'shma ravishlar

ma'nosiga ko'ra turlari 

juft ravishlar

tarz ravishi



takroriy ravishlar

o'rin ravishi



ravishni otlashishi

payt ravishi



sintaktik vazifasi

maqsad ravishi



hol, kesim bo'lishi

sabab ravishi



aniqlovchi bo'lishi

daraja-miqdor ravishi 

ega, to'ldiruvchi bo'lishi

Ish-harakat va holatning belgisini bildiradigan so'zlar ravish hisoblanib mustaqil so'z turkumidir. Harakatni belgisini qanday holda bajarilishini, o'rnini, paytini, miqdorini, sababini bildiradi. Ravishlar gapda asosan fe'lga bog'lanib hol bo'lib keladi. Masalan, tez keldi.

Ravishlar sifatga o'xshab belgini bildirsada ulardan farq qiladi, ya'ni sifat predmetni belgisini, ravish esa harakatning belgisini bildiradi. Masalan, yaxshi kitob- yaxshi sifat, sekin yozadi - sekin ravish.

Ba'zi ravishlarda (asosan daraja-miqdor bildiruvchi) otga bog'lanib, sifatlovchi aniqlovchi bo'lishi mumkin. Masalan, ko'p kitob oldim.

Ravishlar so'z o'zgartiruvchi qo'shimchalarni olmaydi. Izoh-birga, birdan, to'satdan, tezda kabi so'zlardagi -ga, -dan, -da qo'shimchalari kelishik qo'shimchalari emas, ular ajralmaydi. Shuning uchun birga kelmoq to'satdan kelmoq birdan gapirmoq kabi birikmalar bitishuvi (ya'ni qo'shimchasiz) yo'li bilan bog'langan hisoblanadi. Masalan, to'satdan kelmoq -bitishuv, maktabdan kelmoq - boshqaruv.

Ravishlar ba'zan gap oxirida kelib, kesim bo'lishi mumkin, bunday kesim ot kesim hisoblanadi. Masalan, shoshilgan ishni pushaymoni ko'p. Bunday holda ravish otlashishi mumkin. Masalan, Ko'pdan quyon qochib qutilmas.

Ravishlar ba'zan sifatga bog'lanib belgini bildirishi mumkin. Masalan, otalarcha mehribon odam.

Ravishlar yasaladi. Masalan, otalarcha. Ravishlarda ham ko'p ma'nolilik, sinonimlik, antonimlik hosil bo'ladi. Ish-harakat belgisini darajalab ko'rsata oladi. Masalan, tez, tezroq, juda, tez.

Ravishlar ham affiksatsiya va kompozitsiya usullari bilan yasaladi. Ravish yasalishi sistemasida affiksatsiya usuli bilan ravish yasalishida ot, sifat, olmosh kabi turkum so'zlari yasash asosi vazifasida keladi. Ma'nosiga kfra turlari: 6 ta.

Ish-harakatni qanday belgisini bildirishiga ko'ra quyidagicha:

1. Tarz (holat) ravishi — ish-harakatni qay tarzda bajarilishini bildirib, qanday, qay holda so'roqlariga javob bo'ladi. Masalan, tez, sekin, birdan, qo'qisdan, bittalab, tasodifan, yashirincha, darhol, ildam, piyoda yayov kabi. Tarz ravishlari gapda
ko'pincha (tarz, vaziyat) holi bo'lib keladi.

2. O'rin ravishi - ish-harakatni bajarish o'rnini bildirib, qayerga? qayerda? qayerdan? so'rog'iga javob bo'ladi. Gapda asosan o'rin holi bo'lib keladi. Masalan, uzoqdan ovoz eshitildi. O'rin-joy otlaridan farqi shundaki, o'rin-joy otlari aniq joy nomini bildirsa, o'rin ravishlari esa mavhum, umumiy joy nomini bildiradi. Masalan, shahardan keldi. Uzoqdan keldi.

3.
Payt ravishi - ish-harakatni bajarilish paytini bildirib, qachon? so'rog'iga javob bo'ladi. Payt ravishlari gapda asosan payt holi bo'lib keladi. Masalan, Uni ilgari ko'rganman. Ot, olmosh, harakat nomidan keyin kelib ko'makchi vazifasini
bajaradi. Masalan, avval o'yla.

4. Maqsad ravishi - ish-harakatni bajarilish maqsadini bildirib, nima uchun? nima maqsadda? so'roqlariga javob bo'ladi. Atayin, qasddan, jo'ttaga, ataylab. Gapda maqsad holi bo'lib keladi. Masalan, U atayin kelmadi.

5. Sabab ravishi - ish-harakatning bajarilish sababini bildirib, nima uchun? nima sababdan? so'roqlariga javob bo'ladi. Masalan, noiloj, chorasizlikdan.

6. Daraja-miqdor ravishi - ish-harakatning darajasini, miqdorini bildirib, qancha? qay darajada? so'roqlariga javob bo'ladi. Masalan, ko'p, oz, mo'l. Gapda asosan daraja-miqdor holi bo'lib keladi. Ko'p o'qigan ko'p biladi - otlashgan ravish.

Affiksatsiya usuli bilan ravishlar quyidagi affikslar bilan yasaladi:

-cha. Ot, sifat, olmosh, ravish va fe'llarga qo'shilib, ish-harakatni qay tarzda bajarilishini bildiradi. Masalan, U yigitcha ishladi.

-chasiga. Turli so'zlarga qo'shilib yasaladi, ish-harakatning yasash asosi anglatgan narsa, belgi-xususiyatlariga qiyos qilinganligi, harakatni bajarilish usullarini bildiradi: Masalan, Turdi chalqanchasiga yiqilib tushdi.

-an. Sifat, otdan yasovchi. Masalan, tasodifan, majburan, vijdonan.

-ona. Ot, sifatdan yasovchi. Masalan, do'stona, mardona.

-lab. Ot, sifat, ravish turkumidan yasaydi. Masalan, haftalab, boplab.

-lay (-layin) -in. Ish-harakatning belgi xususiyatini bildiradi. Masalan, butunlay, xomlayin, yashirin.

Kompozitsiya usuli bilan qo'shma ravishlar yasaladi. Har belgilash olmoshi bilan o'rin yoki payt ma'nosini bildiruvchi so'zlardan. Masalan, har lahza, har on, har mahal. Avaz har gal tog'dan kech tushardi. Ravish bilan ot, ravishning birikuvidan hosil bo'ladi. Masalan, hali zamon, naridan beri.

Bir so'zi bilan o'rin, payt va miqdorni bildiruvchi so'zlar bilan bu so'zlar kelishik formasida keladi. Masalan, bir vaqt, bir zumda.

Ayni bir otni, sonni oraga -ma, ba- elementini qo'shib, takrorlash, sifatni bosh va chiqish kelishikda takrorlash bilan ishlatishda ravish yasaladi. Masalan, so'zma-so'z, uchma-uch, dam-badam, qo'lma-qo'l.

